Formulier foar de beféstiging fan
alderlingen en diakens

Beminden yn us Heare Jezus Kristus, jimme witte dat wy jimme
anderskate kearen de nammen bekendmakke hawwe fan de hjir
oanwézige meibruorren dy’t keazen binne ta it amt fan alderling
of diaken yn us gemeente. Dat wie om te fernimmen oft immen
wat ynbringe soe, wértroch’t hja net yn it amt beféstige wurde
mochten. It hat bliken dien dat nimmen wat wettichs tsjin
harren ynbrocht hat. Dérom sille wy no yn de Namme fan de
Heare ta harren beféstiging oergean.

Wy freegje jimme, bruorren, dy't no beféstige wurde sille,
en alle oanweézigen, en harkje earst mei omtinken nei in koarte
utlis oer de amten dy’t op gran fan Gods Wurd ynsteld binne.

Wat de alderlingen oangiet is op te merken dat it wurd alder-
ling of ‘aldste’, dat 1t it Alde Testamint komt en in persoan
oantsjut dy’t in oansjenlik bestjoersamt ynnimt, takend wurdt
oan twa soarten persoanen dy't yn de tsjerke fan Jezus Kristus
tsjinje. Want de apostel Paulus seit dat de alderlingen dy’t goed
regearje, dubele eare weardich achte wurde, benammen dy’t
arbeidzje yn Wurd en leare [1 Tim 5:17]. Dér docht tut bliken
dat der yn de apostoalyske tsjerke twa soarten alderlingen west
hawwe. Foarst de tsjinners fan it Wurd, hoeders en learaars
dy’t it evangeelje ferkundigen en de sakraminten betsjinnen.
Twad dejingen dy’'t net it wurd betsjinnen, mar wol tsjinst
ferrjochten yn de gemeente. Hja droegen in bystinder amt, te
witten dat se tafersjoch oer de tsjerke hiene en har, yn 'e mande
mei de tsjinners fan it Wurd, regearren. Want earst hat Paulus
yn Romeinen 12 sprutsen oer it learamt en it amt fan utdielen
of diakenskip. Dérnei sprekt er apart oer it regearamt: lit in elk
dy’t lieding jout dat iverich, dat wol sizze sekuer dwaan [Rom
12:7-8]. Op in oar plak neamt er by de jeften en amten dy't
God yn de gemeente jun hat, ek it regearjen [1 Kor 12:28]. Dy’t
yn it regearamt tsjinje, hawwe de taak om de tsjinners dy't it
evangeelje preekje, te helpen en by te stean. Allyksa wiene yn
de tabernakeltsjinst yn it Alde Testamint oan de prysters de
gewoane leviten as helpers tafoege foar saken dy’'t prysters net
allinnich dwaan koene. It bleauwen lykwols hieltyd anderskate
amten. Boppedat is it goed dat oan de tsjinners fan it Wurd

manlju tafoege wurde dy’t meiregearje, om alle foarmen fan
tiranny en hearsksucht ut de gemeente fan God wei te halden.
Dy kinne nammerste makliker ynsltpe as de lieding by ien of
mar in pear minsken berést.

Sa foarmje de tsjinners fan it Wurd en de alderlingen mei
de diakens mei-inoar in kolleezje: in ried fan de tsjerke dy’t de
hiele gemeente fertsjintwurdiget. Dér doelt de Heare Kristus op
as Er de utspraak docht: ‘Sis it oan de gemeente’ [Mt 18:17]. Dér
wurde ut noch yn net de gemeenteleden allegearre mei bedoeld,
of alle lidmaten apart, mar krekt dejingen dy’t troch de gemeen-
te keazen binne om te regearjen.

It amt fan alderling haldt it neikommende yn:

Foarst it yn ’e mande mei de tsjinners fan it Wurd tafersjoch
halden oer de gemeente dy’t harren tabetroud is; it sekuer tasjen
oft elkenien him yn belidenis en libbenswannel nei behearren
haldt en draacht; it fermoanjen fan harren dy’t harren tnstichtlik
halde en drage; it safolle mooglik tefoaren kommen dat de sakra-
minten Unthillige wurde; it utoefenjen fan kristlike tucht oer
harren dy’t gjin berou sjen litte en it wer yn ‘e skurte fan de
tsjerke opnimmen harren dy’'t wol berou sjen litte. Dat docht
net allinnich bliken ut de earder neamde utspraak fan Kristus,
mar ek ut oare utspraken yn de Skrift, lykas 1 Korintiérs 5 en 2
Korintiérs 2. Dér léze wy dat de neamde taken net beréste by ien
of twa, mar by mear dy’t dér opdracht ta krigen hawwe.

Twad is it ek it wurk fan de alderlingen om derop ta te sjen
dat ander kristenen alle dingen skiklik en mei oarder barre [1 Kor
14:40] en dat oars gjinien as troch wettige beropping, neffens de
féststelde oarder, yn de tsjerke fan Kristus tsjinje sil. Sa is om-
mers de opdracht fan de apostel. Fierder is it harren wurk om
alles te dwaan wat te krijen hat mei it wolwézen en de goede oar-
der fan de tsjerke, de tsjinners fan it Wurd mei goede rie te helpen
en alle gemeenteleden mei rie en treast fan tsjinst te wézen.

Tred is harren amt der yn it bystinder om tafersjoch tut te
oefenjen oer leare en libbenswannel fan de tsjinners fan it Wurd,
want alles moat derop rjochte wéze dat de tsjerke opboud en
de falske leare tsjinholden wurdt. Sa léze wy yn Hannelingen
20:28-29, dér't de apostel fermoannet wach te wézen op de
wolven dy’t de keppel ynglape kinne. Om dat dwaan te kinnen,
rést op de alderlingen de ferplichting om it Wurd fan God iverich
te iindersykjen en har aloan te oefenjen yn it oertinken fan de
ferburgenheden fan it leauwe.

Fjird: oan guon fan harren is yn it bystnder tabetroud om

noed te stean foar it yn stan halden fan de iepenbiere earetsjinst.
Hja sille dér net allinnich de geastlike mar ek de stoflike belangen
fan de gemeente by behertigje, dat der genoch gelegenheid wéze
sil om it evangeelje te preekjen, de sakraminten te betsjinjen en
de Namme fan de Heare yn it iepenbier oan te roppen.

No wat de diakens oanbelanget. Oer de tsjinst fan de
barmhertichheid leart de Skrift dat dy fuortkomt 1t de folsleine
leafde fan Kristus foar de gemeente, dy't Er mei Syn bloed
kocht. Hy kaam op de wrald om te tsjinjen en tntferme Him
oer harren dy't yn need wiene. Kristus is it Laam dat de stnde
fan de wrald weinimt [Joh 1:29], de Tsjinstfeint fan de Heare
dy’t s kwalen op Him nommen hat en s smerten droegen hat
[Jes 53:4] en dy't net réste sil oant by Syn weromkommen de
gefolgen fan de stnde ek ta in ein komme.

Yn neifolging fan har Heare soarge de earste kristlike ge-
meente derfoar dat gjinien yn har fermidden yn earmoed libbe.
De gemeente fan Kristus hat boppedat in wraldwide taak: it
ferséftsjen fan lijen en need yn de hiele wrald.

Oer it ynstellen fan it amt fan diaken kinne wy yn it boek
fan de Hannelingen léze [Hann 6:1-6]. Dér stiet dat de apostels
yn it earstoan sels de earmesoarch behertige hawwe. Wat it
ferkeapjen fan guod opbrocht, waard foar de fuotten fan de
apostels lein en der waard omparte neigeraden elk ferlet hie.
Mar der untstie Untefredenheid, omdat Gryksk sprekkende
widdowen by it deistich omparten oerslein waarden. Op oan-
trunjen fan de apostels binne dérom manlju keazen dy't de
soarch foar de earmen ta har spesifike taak rekkenje soene, dat
de apostels sels har nammerste mear wije koene oan it gebed
en oan de betsjining fan it Wurd. Sa hat it stnt dy tiid yn de
tsjerke funksjonearre. Dat blykt tt Romeinen 12:8, dér't de
apostel, as er oer dy tsjinst sprekt, seit dat dejingen dy’'t wat
wei te jaan hawwe dat yn alle ienfald dwaan moatte. En as er
op in oar plak oer helpen sprekt, bedoelt er dejingen dy’t yn de
gemeente oansteld binne om de earmen en ellindigen yn har
need te helpen [1 Kor 12:28].

Ut dy teksten docht dudlik bliken dat it amt fan diaken it nei-
kommende omfettet:

Foarst: trou en soarchfaldich de jeften en it guod dat foar
de earmen jun is, te sammeljen en te bewarjen. Hja moatte har
ek mei tawijing ynsette foar it finen fan genéch middels om de
earmen te helpen.

Twad: it utdielen fan jeften. Dér wurdt net allinnich om-
tinken en soarchfaldichheid foar fereaske om de jeften dér te
besteegjen dér't der ferlet fan is, mar ek blydskip en ienfald om
mei in oandien en goedwillich hert de earmen te helpen, lykas
de apostel Uis yn Romeinen 12:8 en 1 Korintiérs 9:7 foarhaldt.
Dérby is it fan grut belang dat hja minsken dy’t help nedich
hawwe net allinnich mei materiéle jeften helpe, mar ek mei
treastfolle wurden tut de Skrift.

As léste jildt foar alle amtsdragers dat harren neffens de oarder
fan de tsjerke it stilhalden oplein is fan alles wat hja by it utoe-
fenjen fan har amt fertroulik te witten kommen binne.

Beminde bruorren, dat elkenien hearre mei dat jimme ree binne
om jimme amt oan te gean, sa freegje ik jimme om te antwur-
dzjen op de neikommende fragen.

Foarst: Binne jimme der yn jim hert fan oertsjuge dat jimme
wettich troch Gods gemeente en dérmei troch God Sels ta dizze
hillige tsjinst roppen binne?

Twad: Halde jimme de boeken fan it Alde en Nije Testamint foar
it iennige Wurd fan God en de folsleine leare fan de sillichheid?
Fersmite jimme alle learingen dy’t dérmei yn striid binne?
Tred: Unthjitte jimme om jim amt trou neffens dy leare ut te
oefenjen, mei de jeften dy’'t jim foar jim amt skonken binne;
en uUnthjitte jimme om stil te halden wat jimme by it Gtoefen-
jen fan jim amt fertroulik te witten komme binne? Unthjitte
jimme om jim ek mei-inoar godfreezjend te halden en jim del
te jaan Gnder de tsjerklike tucht, wannear’t jimme jim Gnwear-
dich halde soene?

Antwurd:

Ja.

Mei de almachtige God en Heit jimme allegearre Syn genede
jaan om yn jim amt trou en fruchtber te wézen. Amen.

Dérnei sprekt de predikant harren en de gemeente mei de nei-
kommende wurden ta:

Alderlingen, wés sekuer yn wat jim, mei de tsjinners fan it Wurd,
tabetroud is, te witten it regearjen fan de tsjerke. Weitsje oer de
gemeente as it huis en de stéd fan God, troch elkenien trou te
fermoanjen en te warskogjen foar de wei dy’t nei it ferdjer ta
liedt. Jou acht op it hanthavenjen fan de suvere leare en in
fromme libbenswannel yn de gemeente fan de Heare.

Diakens, sammelje de jeften mei soarch yn en diel se ferstan-
nich en mei freugde ut. Kom harren dy’t yn need binne te help.
Soargje foar de widdowen en widners, de wezen en elkenien dy’t
yn need is. Bewiis mei dieden leafde oan alle minsken, mar yn
it bystnder oan de husgenoaten fan it leauwe [Gal 6:10].

Wes allegearre trou yn jim amt, hald de ferburgenheid fan it
leauwe mei in rein gewisse [1 Tim 3:9], wés in goed foarbyld foar
de hiele gemeente. Sa meitsje jimme jimsels in goede rang yn de
gemeente en grutte frijmoedichheid yn it leauwe yn Kristus Je-
zus en sille jimme nei dit libben yn de freugde fan jimme Heare
yngean [1 Tim 3:13].

Beminde kristenen, tntfang fan jimme kant dizze manlju
as tsjinners fan God. Bid foar harren. Haw grut respekt
foar alderlingen dy't goed regearje [I Tim 5:17], en jou jim
folchsum tunder har tafersjoch en lieding del. Foarsjoch de
alderlingen-tsjerkerintmasters ryklik fan middels, likegoed
foar de earetsjinst as foar oare tsjerklike doelen. Foarsjoch de
diakens fan gendch middels om de earmen te helpen. Wés myld
en royaal yn it jaanl. Weés Kristus tankber, dy't troch harren
soarch ek oan jimme Syn barmhertichheid bewiist. Lit elkenien
troch arbeidzjen yn syn eigen tiinderhald foarsjen as dat kin, om
sa needlijenden helpe te kinnen. As in elk sa docht op it plak
dat God him of har jan hat, sille jimme fan Him it lean fan de
rjochtfeardichheid barre.

Omdat wy dat ut ussels net kinne, lit s de almachtige God
oanroppe:

Heare God, himelske Heit, wy tankje Jo dat it Jo hage hat om
foar it fierder utgroeien fan Jo tsjerke njonken dejingen dy't it
Wurd betsjinje, ek amtsdragers te jaan foar it regearjen en foar
tsjinstbetoan, om frede en wolwézen yn Jo gemeente te halden
en yn it libbenstinderhald fan earmen te foarsjen. Jo hawwe us
hjoed manlju mei in goed tsjigenis skonken, dy’t de jefte fan Jo
Geast untfongen hawwe.

1 Ynitklassike formulier is déroan tafoege: ‘En jimme earmen, wés
earm fan geast, en hald jimme foar jim fersoargers oer yn alle
earbied: wés harren tankber en murmurearje net. Folgje Kristus
om de spize fan de siel en net om it brea. Dy’t stellen hat moat dat
net wer dwaan, mar leaver arbeidzje, goed wurk mei de hannen
oanpakke, dat er wat weijaan kin oan dy’t der ferlet fan hat.’

Wy bidde Jo om harren aloan mear de jeften te jaan dér’t hja by
it betsjinjen fan harren amt ferlet fan hawwe: wiisheid, moed,
underskiedingsfermogen en myldens, dat elkenien syn amt
utoefenje kin sa’t it heart. Lit de alderlingen sekuer tasjen op
de leare en op de libbenswannel, lit harren de wolven by de
skieppekeppel fan Jo leave Soan weihalde en gemeenteleden
dy’t it paad kwyt binne fermoanje en bestraffe. Lit de alder-
lingen-tsjerkerintmasters trou wéze yn it behertigjen fan de
stoflike belangen fan de gemeente. Lit de diakens har fol iver
ynsette foar it krijen fan jeften en lit harren dy myld en wiis oan
de earmen jaan, tagelyk mei de leafdefolle treast ut Jo Hillich
Wurd. Skink de amtsdragers Jo genede, dat hja yn har trou
wurk trochsette meie, nettsjinsteande muoite, fertriet of fer-
folging.

Jou yn it bystnder Jo godlike seine oan de gemeente dér’t hja
oer steld binne, sadat dy har tnder de terjochte fermoanningen
fan de alderlingen deljout en harren om ’e wille fan it amt yn
eare haldt.

Jou us allegearre in myld hert foar dy’t earm en fertrape binne
en jou harren in tankber hert. Mei troch dat allegear Jo hillige
Namme grutmakke en it ryk fan Jo Soan Kristus fuortsterke
wurde. Yn Syn Namme beslute wy us gebed:

Us Heit, Dy’t yn de himelen binne,

Jins Namme wurde hillige;

Jins Keninkryk komme;

Jins wollen barre allyk yn e himel sa ek op ierde;

jou us hjoed us deistich brea;

en ferjou us us skulden,

allyk ek wy ferjouwe us skuldners;

en lied us net yn fersiking,

mar ferlos us fan 'e kweade;

want Jowes is it Keninkryk

en de kréft

en de hearlikheid

oant yn ivichheid. Amen.

